
hava við hesa verkætlan at
gera, sannað. Og ikki minst
teir donsku myndugleik-
arnir. Vit mugu ongantíð
gloyma, at søgan er farin
tíð. Vit kunnu ikki broyta
søguna. Men vit kunnu
hyggja frameftir. Vit mugu
tí fyrst og fremst minnast
tað góða, og tað er fyrst og
fremst tað vit skulu byggja
alt virksemið á Bryggjuni
á. Eg havi t.d. hugsað um,
at vit ein dag á Bryggjuni
kundu havt eitt tema sum
"Hvat hevur Kjøpinhavn
gjørt fyri mentanina í Út-
norði". 

Vígdis Finnbogadóttir
legði stóran dent á, at hóast
tað skulu vera framsýn-
ingar í húsunum, so má tað
fyrst og fremst verða eitt
livandi hús við tónleiki,
sjónleiki og øðrum livandi,

ja livandi við menniskjum,
tonkum og kreativiteti. Hon
legði stóra áherðslu á, at
talan verður um eitt "fir-
kløver". 

"Nordatlanten et
firkløver"
– Nordatlanten er et fir-
kløver, fordi Danmark er
den fjerde del i kløveret, og
jeg ser fremtiden som et
stålende samarbejde om-
kring kultur, kunst, ordet,
børn, unge. Jeg vil helst
have, at man skal danse
hele tiden og have harmon-
ika. Vi i Nordatlanten kom-
mer fra den del af kloden,
hvor havet endnu er hvidt
og  fugleflokkene skygger
for solen, hvor jord bræn-
des og jøklerne kælver. Den
utæmmede natur er vores
dåbsgave. Horisontens
uendelighed, vor ungdoms
drømmerum og havets
brusende frihed var selve

rammen om vores identitet.
Har været det og er det. Det
vil vi gerne åbne Danmarks
øjne for, fordi vi synes, at
Danmark skal se det smuk-
keste vi ejer. 

Vi vil gerne have, at Dan-
mark forstår, at vi ikke blot
kommer til hovedstaden,
fordi vi udgør en del af det
gamle riges historie. Vi
kommer tværtimod for stolt
at vise, at der er så meget
mere end netop det. At vi
har egne rødder, at vi er en
del af Arktis, af Norden, at
Vesten og af det globale
samfund. Vit vil gerne vise
Danmark og alle de gæster,
der besøger Danmark, at
også vi er selvstændige del-
tagere i verdens mangfold-
ighed. Vi kommer faktisk
for  at synge om fremtiden.
Vi vil her på den Nord-at-

lantiske Brygge vise den
Nordatlantiske kreativitet. -
Vi er folkene i Nordhavet,
hvor sammenholdet er lige
så nødvendigt som respek-
ten for det kreative individ.
Hvor evnen til at dele er
betingelsen for at overleve.
Hvor skønheden er uende-
lig.

Elska Kjøpinhavn
Vígdis Finnbogadóttur kom
síðani inn á týdningin
Kjøpinhavn hevur havt fyri
mong í Útnorði. - Lad mig
også bare tilstå ligeud, at vi
allesammen elsker Køben-
havn. Denne by, som rækk-
er så langt ud over tidens
afgrænsede Danmarksbil-
lede og så dybt ind i metro-
polens grænseløse verden.
Denne by, som på godt og

ondt har været med til at
forme så mange en  nord-
atlantisk ung sjæl. Vi har
glædet os til den dag at
kunne komme tilbage til
København og kunne bi-
drage med vores egen
energi, kunst og kunnen,
med vores egen musik og

dans, men vores egen kul-
turs skønhed i en stor
nordatlantisk bølge. 

Nu lykkes det endelig, og
vi håber, at vores ungdom-
melige forelskelse i Køben-
havn vil blive gengældt af
byens voksende betagelse
af vores livsformer. For

første gang forenes vi folk-
ene i Vestnorden på Den
Nordatlantiske Brygge.
Fremtiderne forandres, ver-
den bevæger sig i endeløs
hast med oplysninger og
sammensmeltninger, der
kan gøre det svært at be-
gribe sin egen tid og sin
egen identitet. Vi har alle
brug for at orientere os i
den morgentåge, der har
lagt sig over et nyt år-
hundredes begyndelse. Vi
ser så gerne verden søge
tættere sammen. Men sam-
tidig har vi mere end nogen
sinde brug for at sikre
landene omkring vores
egen identitet. For uden de
lande kan de mange for-
skellige kreative kræfter,
der sikrer jordens vidund-
erlige forskellighed, ikke
blomstre. Så derfor er vi så
glade for den Nordatlant-
iske Brygge. Her skal vi
blomstre, og derfor ser vi
frem til den fremtid vi har
her foran os.

Kjølurin til Norður-
atlantisku Bryggjuna
í Keypmannahavn,
sum skal vera flagg-
skipið hjá londunum
í  Útnorði úti í heimi,
varð strektur 1. au-
gust í fjør. Undan tí
liggja nógvar fyrireik-
ingar og tekniarbeiði.
Longu 1. november
verður flutt inn í
pakkhúsini, sum
vórðu bygd  fyri nær-
um 250 árum síðani á
Den Grønlandske
Handelsplads í hjart-
anum á Keypmanna-
havn

BRYGGJAN

Júst í dag er eitt hálvt ár til
tað nærum 250 ára gamla
og  risastóra pakkhúsið, nú
kallað "Den Nordatlantiske
Brygge" í Keypmannahavn
letur upp fyri almenning-
inum. Í hesum sambandi
varð leygardagin skipað
fyri kunnandi tiltaki og
framvísan av húsunum,
sum enn eru eitt stórt
byggipláss. Húsið liggur í
sjálvum hjartanum av
Keypmannahavn og í ein-
um sera søguligum og
hugnaligum umhvørvi, í tí
stóra pakkhúsøkinum við
Christianshavn, betri kent
sum Den Grønlandske
Handelsplads.  Tað var í
hesum økinum, at vørur hjá
Kongaliga Einahandlinum
vórðu goymdar og avskip-
aðar. 

Nú verður so søgan end-
urnýggjað við innrætning-
ini av einum av teimum
risastóru pakkhúsunum.
Húsini verða karmur um
tey trý londini í Norður-
atlantshavi, Føroyar, Ísland
og Grønland. Her skal
møguleiki vera hjá dønum
og øðrum útlendingum at

uppliva og fáa innlit í út-
norðurmentanina og samfe-
løgini í Norðuratlantshavi. 

Hóast endamálið við hús-
inum í stóran mun er at
skapa áhuga fyri oyggja-
samfeløgunum í Norðurat-
lantshavi millum danir,
norðurlendingar og annars
teir mongu útlendingar,
sum vitjar danska høvuðs-
staðin, so verður húsið
sjálvandi eisini fyri føroy-
ingar, íslendingar og grøn-
lendingar, men tað skal
kortini ikki síggjast sum
nakar kappingarneyti til eitt
nú Føroyahúsið, Íslend-
ingahúsið og Grønlend-
ingahúsið. Martin Fjall-
stein, leiðari á Føroyahús-
inum sær heldur ikki
nýggju Bryggjuna, sum
nakran kappingarneyta
men sær tað heldur sum ein
nýggjan møgulekiki fyri
føroyingar í Danmark. –Eg
velji heldur at síggja
Bryggjuna sum flakkskipið

hjá londunum í Útnorði,
har eisini onnur fólk kunnu
fáa innlit í, hvat hetta eru
fyri samfelag  sigur  Martin
Fjallastein, nú hann stendur
og lítur á tí stóra og søgu-
liga bygninginum, sum so
smátt er við at fáa skap inn-
an. Martin var millum 120
onnur innboðin at síggju
húsini og hoyra um brúkið
av teimum. 

Ein annar føroyingur,
sum var við til kunnandi til-
takið leygardagin var før-
oyski presturin í Keyp-
mannhavn, Bergur Jacob-
sen. Hann heldur húsini
kunnu vera við til styrkja
samanhaldið millum Før-
oyingar. - Tá eg fór niður í
64 sigldi Tjaldið 14. hvønn
dag. Tá var samanhald mill-
um føroyingar. Nú er flutn-
ingur aftur og fram hvønn
dag. Tey flestu hava ráð til
at hava samband um tele-
fonina, og tey ungu hava
internetið og kunnu fáa

tíðindi og bløðini á netinum
hvønn dag. So alt tað ar-
beiði, sum var millum før-
oyingar tá í Keypmanna-
havn skal kanska struktu-
rerast umaftur. Og tað kann
eisini hava nakað við
framtíðina hjá føroysku
kirkjuni og Føroyahúsinum
at gera.  Við hesum brillum
heldur Bergur Jacobsen
eisini, at  tað er týdningar-
mikið, at føroyingar við
hesum húsunum kunnu fáa
eitt gott andlit úteftir. Hann
er nú sera spentur at síggja,
hvussu nýggja húsið fer at
taka seg út. 

Tað var annars  Morten
Meldgaard, stjóri í Bryggj-
uni, sum beyð fleiri av
brúkarunum av húsunum,
grønlendingum, íslending-
um, føroyingum og dønum
vælkomin at síggja húsið,
nú eitt hálvt ár er eftir til
húsini verða tikin í brúk. 

Vígdis gjørdi ætlan
livandi
Men tað var Vígdis Finn-
bogadóttir, formaður fyri
grunnin, sum umsitur hús-
ini, sum gjørdi løtuna og
verkætlanina  livandi, tá
hon á sín greiða og menn-
iskjansliga hátt  greiddi
innbodnu gestunum frá
verkætlanini, sum hon sjálv
heldur vera av alstórum
týdningi fyri øll londini,
sum eru við.  Hon vísti á, at
tað vóru tveir persónar,
sum í 1997 fingu hugskotið
til ein  Norðuratlantiskan
Mentanarmiðdepil í Keyp-
mannahavn. Teir vóru Kaj
Elkrog, fyrrv. stjóri í Told
og Skat og Morten Mel-
gaard, táverandi stjóri í

Dansk Polarsenter. 
Hesir báðir hava gjørt eitt

framúr gott arbeiði fyri at
fáa sett húsini í stand aftur,
og tað skylda vit teimum
eina stóra tøkk fyri. Vígdis
Finnbogadóttir endurgav í
hesum sambandi eitt
franskt orðatak, sum sigur,
at "bert tey, sum fáa eyguni
upp fyri tí ósjónliga, eru før
fyri at gera tað ómøguliga".
-Takka verið stuðuli frá
nógvum síðum mótvegis
londunum í Útnorði, kunnu
vit nú síggja fram til, at ein
dreymur gerst  veruleiki.
Myndugleikarnir í Dan-
mark, Føroyum, Íslandi og
Grønlandi hava tikið fult
undir við verkætlanini.
Eisini hava ábygdarfólkini
víst stóran áhuga og for-
stáilsi.Tøkk til øll. 

Takkaði Danmark
Hon takkaði serliga Dan-
mark fyri at hava latið tað
so søguliga og stásiliga
pakkhúsið á Grønlendska
Handilsplássinum til enda-
málið at stovna Bryggjuna,
sum ein norðuratlantiskur
miðdepul fyri mentan,
gransking og vinnulív og
mangt annað aftrat. Eisini
takkaði hon Mærsk Mc
Kinney Møller fyri at hava
víst verkætlanini so stóran
áhuga og stuðul. Uttan
hansara stuðul hevði ikki
borið til at fara undir hetta
stóra projekt. Við hesum
stuðlinum sum grundarlag
bar til at fara til myndug-
leikarnar í luttakaralond-
unum. 

- Hetta húsið er livandi
søga, og tað hava øll, sum

"Norðuratlantiska Bryggjan" er eitt samstarv millum Danmark, Ísland, Føroyar
og Grønland. Ein grunnur við umboðum úr øllum londunum umsitur húsini.
Fyrrverandi íslendski forsetin, Vígdis Finnbogadóttir er formaður. 

Karmurin um hesa verkætlan er Pakkhús C á grønlendska handilsplássinum mitt
í Keypmannahavn. Her verður ein miðstøð fyri mentan, gransking og vinnulív úr
londunum í Útnorði. Nettupp hesin bygningurin fer at skapa eitt sera spennandi
og livandi umhvørvi. Á hesum søguliga handilsplássinum er ætlanin at skapa ein
dynamiskan og livandi pall, har umheimurin møtir londunum í Útnorði. 

Pakkhúsið, sum hevur eitt virði uppá 45 mill. kr. er ein gáva frá donsku stjórnini.
Umbyggingin er mett at kosta 80 mill. kr. Harav eru tær 60 mill. kr.  fíggjaðar av
Grønlandi, Føroyum  og Íslandi. Tær seinastu 20 mill. kr. eru stuðul frá "A.P
Møller og Hustru Chastine Mc-Kinney Møllers Fond til almene Formaal".

Arbeiðið byrjaði 1. august 2002, eftir sjey ára fyrireikingar. Flutt verður inn í
bygningin 1. November. Almenna upplatingin er 27. november. Samlaða gólv-
økið er uppá 6733 fermetrar. 

Húsið er í fimm hæddum. Niðasta hæddin skal hýsa móttøku, restauratión, kan-
tinu og veitsluhøli. Føroyar, Ísland og Grønland fáa so hvør sína hædd at hýsa
sendistovu og umboðsskrivstovum.  Ovasta hæddin er m.a. ætlað til mentanarlig
tiltøk. 

Økið, har Norðuratlantiska Bryggjan heldur til,  osar av søgu. Í meira enn 200 ár
var sera stórt virksemi á "Det Grønlandske Handels Plads" . Her fór samhandilin
við Føroyar, Finnmarkina, Ísland og Grønland fram. Her var turrur fiskur, saltað
sild, lýsi og skinn goymt, áðrenn tað fór víðari til evropeiska marknaðin. Og
haðani vóru alskyns vørur lastaðar til londini í Útnorði. Her løgdu eisini
ferðafólkaskipini at. Staðið osar av livandi søgu. 

Í nevndini fyri grunnin "Den Nordatlantiske Brygge" eru umframt Vígdis
Finnbogadóttir, Marjun Hanusardóttir, hon er næstformaður, harnæst
Gudmundur Árnason, Niels Bernstein, Kaj  Elkrog, Søren Haslund-Christensen
og Kaj Kleist.  Stjóri er Morten Meldgaard.

Fakta

Norðuratlantiska Bryggjan:

Flaggskipið hjá Útnorði av bakkastokki í november

Søguliga pakkhúsið sum skal vera karmur um føroyska, íslendska og grønlendska mentan, gransking og vinnulív

Bergur Jacobsen, føroyskur prestur í Keypmannahavn heldur Bryggjuna kunna blíva eitt
týðandi vindeygað fyri útlendingar út í Norðuratlantshav og kann eisini koma at menna
samanhald millum føroyingar 

Morten Meldgaard greiðir innbodnum frá, hvussu húsið
verður innrættað til tað nógva virksemið hjá trimum tjóðum í
Útnorði. Alt tað gamla verður varðveitt

Vígdis Finnbogadóttir og Marita Dalsgaard, sjónleikari fegnast um, at mentanarhúsið Bryggjan
í Keypmannhavn fer at bøta um umstøðurnar fyri listarligum  framførslum, eitt nú av leiklist
úr Útnorði

Stina Gudmundsdóttir er hálvur føroyingur og hálvur íslendingur og hon gjørdi matin til
samkomuna á "Bryggjuni". Maturin gagnaðist væl hjá fyrrv. íslendska forsetanum

C
M
Y
K1

8


